
Құрметті Асқар Ұзақбайұлы !

Елімізде көктемгі дала жұмыстары басталды (бұдан әрі – КДЖ). Төтенше жағдай кезінде Ел басшылығымен туындаған мәселелерді шешу жөнінде уақтылы шаралар қабылданып жатыр.


Ауыл тұрғындарын толғандыратын аса өзекті мәселелердің бірі – КДЖ қаржыландыру болып табылады. АӨК субъектілерін несиелендіру «ҚазАгро» ҰБХ-ның «Аграрлық несие корпорациясы» АҚ және «Ауыл шаруашылығын қаржылай қолдау қоры» АҚ арқылы, сондай-ақ Екінші деңгейдегі банктерді (бұдан әрі – ЕДБ) және кредиттік серіктестіктерді (бұдан әрі – КС) қорландыру арқылы жүргізіледі. Шамамен, 170 млрд. теңге бөлінгеніне қарамастан, бұл қаражат толық көлемде игерілмеуде және соңғы қарыз алушыларға, бірінші кезекте Ауыл шаруашылығы тауар өндірушілердің (бұдан әрі – АШТӨ) кепілдіктерінің болмауы немесе жетіспеуі себебінен жетпей жатыр.


Қаржыландыру проблемасын шешу жолдарының бірі – өнімді форвардтық сатып алуды қолдану болуы мүмкін. Ел Президенті Қасым-Жомарт Тоқаевтың ағымдағы жылғы 31 наурыздағы мәлімдемесінен дәйексөз келтіремін: «Жергілікті шағын және орта бизнестің әлеуетін іске қосу өте маңызды. Әкімдіктер мен үкімет («Мемлекеттік азық-түлік корпорациясы» арқылы) отандық ауыл шаруашылығы және қайта өңдеу кәсіпорындардың өнімдерін кем дегенде 6 ай бойы кепілді сатып алу тәртібін жолға қоюы керек, яғни «форвардтық сатып алу» немесе «болашақ өнімге сатып алу» деп аталатын механизімін енгізу керек.

Төрт күннен кейін, Қазақстан Президенті Үкіметке форвардты сатып алу құралын енгізу туралы өзінің тапсырмасын еске салды: «Қаржыландыру тетігін, сомасы мен көздерін жедел бекітуді сұраймын. Іске асыруды бастау, апробациялау, ал табыс жағдайында – масштабтау маңызды» – деді. Сондай-ақ, ол: «Ауыл шаруашылығы министрлігі жинақтауды және оларға жылдам әрекет етуді қамтамасыз етуі керек. Бірыңғай колл-орталық қажет. Көктемгі егіс жұмыстарын қолдауға арналған қаражатты уақытында адресаттарға жеткізу керек» – деп атап өтті.
Өкінішке орай, аталған қолдау тетігі кешіктірілуде, ал АШТӨ қаржыландыру қиындықтарын бастан кешіруде. Өткен жылдарда, астықты форвардтық сатып алуды қолдану кезінде «Азық–түлік келісім–шарт корпорациясы» Ұлттық компаниясы» АҚ АШТӨ-ге кепілгер ретінде өңірлік Әлеуметтік–кәсіпкерлік корпорациялардың (бұдан әрі – ӘКК) мүмкіндіктерін пайдаланды. Мұндай схемада әкімдіктер жергілікті тауар өндірушілермен барлық ұйымдастыру мәселелерін нақты және уақтылы пысықтап отырды, қаражатты қайтару кезінде проблемалар болған жоқ.

Осыған байланысты форвардты сатып алуды жүргізу үшін өңірлік ӘКК мүмкіндіктерін пайдалануды қарастыруды ұсынамыз. Біріншіден, ӘКК әкімдіктердің қаржы институты ретінде қарыз алушы туралы толық ақпараттары бар. Екіншіден, сатып алынатын өнім ең алдымен жергілікті халықтың қажеттілігі үшін қажет. Бұл тетік тұрақтандыру қорларын толықтыруға және өнімдерді делдалсыз сату мәселелерін реттеуге мүмкіндік береді, бұл «алаңнан сөреге дейін» деп аталады. Сондай-ақ, жарма, дәнді, майлы дақылдар, картоп және көкөніс сияқты бірнеше бағыттар бойынша өнімдер сатып алуды ұсынамыз.

ӘКК-ні «ҚазАгро» АҚ арқылы да, немесе республикалық бюджеттен бөлінген бюджеттік кредиттердің бір бөлігін жергілікті бюджетке қайта бөлу жолымен де қаржыландыруға болады.

Құрметті Асқар Ұзақбайұлы, қорытындылай келе, Сізден КДЖ кезінде фермерлер мен АШТӨ-нің «Жасыл дәліз» арқылы кедергісіз өту мәселесіне тағыда назар аударуыңызды және түйін салуыңызды сұраймыз! Қазіргі уақытта әр күн және әр сағат өте маңызды, өйткені жер жұмыстары күттірмейді! (Бүгінгі таңда өңірлердегі штабтар бұл мәселені өз қалауы бойынша реттеп отыр, бірыңғай алгоритм және нақты ережелер жоқ. ІІМ, АШМ және ДСМ арасында өзара іс-қимыл жоқ).
Депутаттық сауалды қарауды және қабылданған шаралар туралы Қазақстан Республикасының қолданыстағы заңнамасында көзделген тәртіппен жазбаша түрде жауап беруіңізді сұраймыз.

